
FUNDARGERÐ 
  

368. fundur stjórnar HEF veitna ehf., haldinn á skrifstofu félagsins, þriðjudaginn 11. ágúst 2026 kl. 13:00.  

Mætt eru: 

Ágústa Björnsdóttir (ÁB), Ívar Karl Hafliðason (ÍKH), Helgi Ómar Bragason (HÓB), Eiður Ragnarsson (ER) 

og Hólmfríður Rut Einarsdóttir (HRE) og Aðalsteinn Þórhallsson (AÞ). 

Af aðalmönnum er Helgi Hlynur Ásgrímsson (HHÁ) fjarverandi. 

Gestur á fundinum: Fjóla Sigurðardóttir, skrifstofustjóri (#1) 

   Þorsteinn B. Ragnarsson, verkefnastjóri (#2) 

Ívar Karl setti fundinn og stjórnaði 

Dagskrá:   

1 Fjárhagur 

2 Verkefnin – yfirlit og áherslur 
a. Markarland, Djúpavogi 
b. Lagarfell, Fellabæ 
c. Melshorn – hreinsistöð fráveitu 
d. Jarðhitaleit Seyðisfirði 
e. Jarðhitaleit Djúpavogi 
f. Jarðhitaleit Borgarfirði eystra 
g. Miðlunartankur á Borgarfirði 
h. Vatnsveita Eiðum 
i. UV08 – leguskipti í dælumótor 

3 Atvik og uppákomur 

4 Rekstrarforsendur Fjarvarmaveitu Seyðisfjarðar 

5 Jarðhitaleit á Héraði 

6 Fellabrún 1 – leigurými (norðurálma) 

7 Lagnir á Eyvindardal – erindi SKAUST 

8 Varmadæluráðgjöf í dreifbýli (áður á dagskrá fundar #358) 

9 Starfsmannamál 

10 Samorka – fréttir 

11 Önnur mál 

 

 

Gengið til dagskrár 

1 Fjárhagur 

Fjóla sat fundinn undir þessum lið.  

Fór yfir stöðu fjárhags til og með júní 2026. Fjárhagsáætlunarvinna fyrir næsta ár er að hefjast og 

þarf að vera lokið í byrjun október. Það sama gildir um fjárfestingaráætlunina. 

Fjólu þökkuð góð og skýr framsetning á gögnum. 

2 Verkefnin – yfirlit og áherslur 

Þorsteinn B. Ragnarsson sat fundinn undir þessum lið. 

Mikið álag hefur verið á starfsmönnum í sumar og margir boltar hafa verið á lofti. 

Fyrir er lagður listi helstu verkefna sem í gangi eru. 

Helstu verkefni á framkvæmdastigi: 

a. Markarland, Djúpavogi 

Framvinda hefur verið allgóð, efsti hluti svæðisins hefur verið frágenginn eftir lagningu fráveitu- 

og vatnslagna – kafli Vegagerðarinnar.  Gert ráð fyrir að lagnavinnu í Markarlandi ljúki í ágúst og 

lögn meðfram Víkurlandi í ágúst/september. Markarland verði malbikað í september.. 

b. Lagarfell, Fellabæ 

Verkefninu var ekki frestað eins og stefndi í (fundur #368).  Fundur með næstu nágrönnum var 

haldinn í upphafi verks.  Framvinda verksins er góð.  Lagnavinna mun klárast í ágúst/september 

og gert ráð fyrir að gatan verði malbikuð í september. 

c. Melshorn – hreinsistöð fráveitu 

Verkefnastjóri og framkvæmdastjóri hafa rætt við verktakann og með hvaða hætti verði hægt að 

hraða verklokum.  Stjórn óskar eftir verklokaskýrslu þar sem fram komi tímafjöldi á verkið og 

annar ytri og innri kostnaður. Stjórn felur framkvæmdastjóra og verkefnastjóra og sjá til þess að 

verklok verði eins fljótt og nokkur kostur er. 

d. Jarðhitaleit Seyðisfirði  

Borun hitastigulsholu í Vestdal gekk vel og einnig dælupróf í djúpu holunni við Dagmálalæk. 

Niðurstöður mælinga voru þó undir væntingum. Hitastigull þarna í Vestdal er lægri en við 

Seyðisfjarðarkaupstað og þó að vatnsmagn fengist úr holunni við Dagmálalæk þá var aðeins um 

kalt vatn að ræða. Ljóst er að lekt í holunni er bundin við efri hluta hennar og það vatn sem fæst 

því kalt eftir því. Ekki virðast vera verulegar sprungur á dýpi í holunni og útlit því slæmt fyrir 

varmadælunot.   

Stjórn felur framkvæmdastjóra að gera samantekt um valkosti í varmadælum og undirbúa öflun 

tilboða í tæki og búnað. 

e. Jarðhitaleit Djúpavogi 

HEF veitur létu Eflu vinna skýrslu um lagningu hitaveitu á Djúpavogi og var drögum skilað í lok 

júní.  Útgáfa 03 liggur nú fyrir. Þar er lagt mat á kostnað við lagningu hitaveitu á Djúpavogi, 

útfærslum á kyndingu og sparnaði á rafmagnskostnaði fyrir húsnæði sveitarfélagsins.  

Stefnt er á dýpkun holu DPV-36 úr 408 m í allt að 600 m. Beðið er eftir búnaði til verksins svo 

hægt sé að hefja það en ljóst er að það verður ekki fyrr en í september. 

Stjórn leggur áherslu á að verkinu verði framhaldið eins fljótt og verða má. 

f. Jarðhitaleit Borgarfirði eystra 

Umsagnir vegna rannsóknarleyfis bárust 6. ágúst og hefur þeim verið svarað. Undirbúningur er 

kominn vel á veg. Ákveðið hefur verið að bora 5 holur og þær staðsettar. Rætt hefur verið við 

landeigendur. Borun verði lokið fyrir lok september. 

g. Miðlunartankur á Borgarfirði 

Byggingarframkvæmdum við miðlunartank er lokið – lokaúttekt hefur þó ekki farið fram.  

Lagnavinna í tæknirými tanks er hafin. 

h. Vatnsveita Eiðum 

Boraðar voru tvær 150 m neysluvatnsholur við Eiða í júlí. Sú fyrri austan vegar á landi 

Múlaþings nærri pípuhliði utan Eiða. Seinni holan er í landi Eiða og er við slóða sem liggur að 

nýja mastrinu utan við Eiða. Fyrri holan var alveg þurr við borun. Seinni holan virkaði einnig 

þurr en við upptekt á bor kom í ljós að eitthvað vatn reyndist í holunni. Holan var þá blásin sem 

hreinsar hana og hjálpar oft við vatnsflæði.  Vatnsmagn fór vaxandi og virðist hér geta verið 

nýtanleg hola fyrir vatnsveitu Eiða.  Farið verður í prófanir á næstu vikum og svo virkjun 

holunnar ef hún kemur vel út. 

i. UV08 – leguskipti í dælumótor 

Í liðinni viku var ráðist í leguskipti í mótor á UV08.  Dælan var tekin upp 2021, en titringsmæling 

fyrir nokkrum vikum gaf skýra vísbendingu um að fyrirbyggjandi leguskipti væru ráðleg. 

Tveir mótorar eru til á dæluna. 

3 Atvik og uppákomur 

Ýmis atvik verða reglulega í rekstri félagsins, enda snertifletir ótal margir við umhverfi og samfélag.  

Þessi atvik eru dæmi frá síðustu vikum: 

Staðsetning Lýsing Dags – upphaf og lok 

Seyðisfjörður Lekar í vatnsveitu í Múlavegi og Bröttuhlíð – lokið.  

Næturrennsli veitunnar minnkaði um 50%. 

22. – 30. júlí 

Seyðisfjörður Ránargata 1 – við vinnu í grunni brotnaði vatnslögn við 

horn grunnsins.  HEF fékk ekki upplýsingar um að 

framkvæmdir á lóðinni væru hafnar og gafst því ekki 

ráðrúm til að aðvara um hættuna á að illa gæti farið.  

Viðgerð gekk ágætlega, en lögn gaf sig aftur þegar vinnu í 

grunni var fram haldið. 

Því miður hafði atvikið áhrif á ferðaþjónusturekstur á 

svæðinu (Norðurgötu). 

27. – 29. júlí 

Jökulsárhlíð Grafið nærri ljósleiðara – ekkert tjón 4. ágúst 

Úlfsstaðaskógur Útfellingar til vandræða í nokkrum húsum í skóginum.  

Inntakskrani brotnaði.  Skolað út og í eftirfylgni. 

18. júní – 24. júlí 

4 Rekstrarforsendur Fjarvarmaveitu Seyðisfjarðar 

Málið í vinnslu. 

5 Jarðhitaleit á Héraði 

Umsókn um rannsóknarleyfi umhverfis Urriðavatn var send inn þann 16. júlí. Ekkert svar hefur 

borist frá UOS. Gert er ráð fyrir  

6 Fellabrún 1 – leigurými (norðurálma) 

Fyrir fundinum liggur fyrirspurn um leigu hluta álmunnar.  Framkvæmdastjóra falið að ræða við 

fyrirspyrjanda og ganga frá málinu.  Helgi Ómar vék af fundi undir þessum lið. 

7 Lagnir á Eyvindardal – erindi SKAUST   

Skotfélag Austurlands hefur sent fyrirliggjandi erindi, hvort HEF hafi hug á að fylgja SKAUST og fleiri 

aðilum á Eyvindardal í þeim framkvæmdum sem stefnt er að.  Hugmynd SKAUST er að HEF gæti nýtt 

færið til að koma sér upp innviðum að vatnsverndarsvæði á Eyvindardal, innan skotsvæðisins. 

Stjórn þakkar erindið en metur svo að ekki sé tímabært að leggja að vatnsverndarsvæðinu, hvorki 

rafmagn, ljósleiðara eða aðrar lagnir. 

8 Varmadæluráðgjöf í dreifbýli (áður á dagskrá fundar #358) 

Stöðufundur með Hagvarma var haldinn s.l. mánudag. Starfsmaður HEF veitna mun hafa samband við 

þá aðila sem þegar eru komnir í verkefnið. Fá þarf upplýsingar, hverjir vilja halda áfram, til að geta 

leitað tilboða í búnað. 

9 Starfsmannamál 

2 starfsmenn hafa boðað töku fæðingarorlofs í upphafi komandi árs. 

10 Samorka – fréttir 

Ekkert bókað. 

11 Önnur mál 

Ekkert bókað. 

 

Næsti fundur verður boðaður með dagskrá. 

Fundi slitið kl. 16:55 

Fundargerð ritaði:  Ágústa Björnsdóttir. 

 

 

Undirritanir á næstu síðu. 

